
Doṅ Sereń
Bilạn bilạn talare, tala bilạn talare

Kaḍa pańjare Lipi cẽṛẽ,

Hoe lolo din do, dare rekin tahẽna

Jarge jạput din do daḱ talare.

Aṛaḱ Sakam
Araḱ aṛaḱ jomte mãyãm hoyoḱa

Bạmbi hako jomte hõ mãyãm ḍheroḱa,

Sạru sakam jomte mãyãm saphaḱa.

Purại ḍheros jomte kelseyam hoyoḱa,

Onako utu jomle khan ruạ komge ńańama.

Doṅ Sereń
Am do hopon bạbu

Oloḱ paṛhao begorte,

Ńutre haeta hoeto haleḍale

Oloḱ paṛhaḱ cedme,

Bud ạkil hameṭme, hameṭme

Serma ipil leka de joloḱme.

Sim Eṅga
Khod khod khod

Sim eṅgae khoj,

Emạńpe caole khodi

Hoyoḱ tape ạḍi boge,

Jom ocokoạń hopon kotiń

Hara buru ko hoyoḱtiń,

Menkedae Ḍhena bạbu

Henan doyem ṭhonṭa kedeń,

Khekre eṅga humạḱ meạń

Jomem khoja Bale emam.

Doṅ Sereń
Babae banameda harmoni

Gabgubi tirio kortal,

Dadae ruru kana tundaḱ ṭamak.

Gogoe sereńeda doṅ lagrẽ sohrae

Ato kuṛi naconiạ,

Gorome banam kana phenṭoṛ banam.

HISI CẼ̠ṚẼ̠ TUKẠ
Cĩ…cĩ…cĩcĩ…cĩ…cĩ !

Hisi cẽ̠ṛẽ̠ aṛaṅ,

Baṅ do̠e raḱet́!

Baṅ do̠e sereńet́!!

Noṅkagem ańjo̠me maṛaṅ.

Cĩ…ćĩ…cĩcĩ…cĩ…cĩ !

Ce̠t́ co̠e ńum halaṅ?

Tukạtae dine̠ rate̠y gutu galaṅ,

Cĩ…cĩ…cĩcĩ…cĩ…cĩ !

Tinạḱ ạjgut,

Tinạḱ hahaṛa;

Mabon ńe̠lma thoṛa!

Cĩ…cĩ…cĩcĩ…cĩ…cĩ !

Baṅ do̠ daḱ bo̠lo̠ḱ,

Uḍạuatey uḍạu bo̠lo̠ḱ!

Ạḍi mõ̠ńj, ạḍi napae ńe̠loḱ.

Cĩ…cĩ…cĩcĩ…cĩ…cĩ !

Benaojo̠ṅae tukạ,

Co̠ṭ laphaṅ ḍo̠gre;

Baco̠m bạṛić daṛeatae tukạ,

Hane̠ hilạu hipiṛ bho̠gre!

Ạkil Diuhe
Puthi hermet́ kolom rebet́

Delaṅ iskul oṛaḱ,

Bud ạkil hameṭ kate

Somaj talaṅ sẽṛãḱ.

Janam Disạm
Janam disạm Baṅgla disạm

Sanam disạm khon soros disạm,

Sona barag janam hasa

Baṅgla goren hoponaḱ asa.

Utạr rema hemalpuri

Dạkhin rema jalapuri,

Lạṭu kạṭić gaḍa soḍoḱ

Legem legem ạtu pheḍoḱ.

SANTAL JUẠN
E juạn ma beret́me

Alom jạpida ebenoḱme,

Cạriạ konḍ ma beṅgedme

Nitge kạmire lagaoḱme.

Sãota reaḱ mare rogko

Rophae lạgit́ jạruṛ okako,

Ma lahaḱme muruk kate

Sona sãota dulạṛ monte.

Amaḱ goṛo nitge jạruṛa

Ma hijuḱme ạḍi usạra,

Sãota sagaṛ lagae lạgit́

Eṭaḱ ko são soṅgeḱ lạgit́.

Oloḱ paṛhaoḱ cet́ kate

Sãota susạr monate,

Ma lahaḱme, gogme dạyik

Darae sãotaren asol mạlik.

Ma ńelkom ganḍra hunḍạr

Goṭa sãotare ạḍi utạr,

Onko geco santal somaj

Benao edako bajar anaj.

Sona sãota susạr lạgit́

Nit jạruṛa sanamko mit́,

Jomok kate goḱ gopoṛo,

Dạyik hatao hoṛo hoṛo.

Daṛe menaḱre jhũk monoḱme

Darae kanko horakome,

Sona sãota dulạṛ re teheń

Tahẽn takoma monre sereń.

Ganḍra koaḱ laser ḍaṭa

Rạput́ takote ti kaṭa,

Taral basal sona sãota

Joṛao ruạṛme alom nehõta.

Taogar monte ma lahaḱme

Ạnḍuṅ ḍhili sili giḍi kaḱme,

Sãota lạṛhạire hapen jitan

Amge hoyoḱme santal juạn.

 



 

 

 

 

 

 

 

 

 

 

Doṅ Sereń
Bilạn bilạn talare, tala bilạn talare

Kaḍa pańjare lipi cẽṛẽ,

Hoe lolo din do dare rekin tahẽna

Jarge jạput́ din do daḱ talare.

